
noftre pere, ils difent vray: car tu és noftre pere, fi
tu nous donnes A manger nous croyons toufiours en
toy, fi tu n’en donnes point, tu és le maiftre, nous ne
laifferons pas de croire en toy & de t'obeyr & de
t’aymer.

Vne bonne vieille difoit & 'vne de fes filles qui
tiroit a la mort: mon enfant crois bien fort en celuy
qui a tout fait, S§»Ka S&nKa, bien fort bien fort, tu iras
au Ciel, & la tu ne mourras plus, tu verras celuy qui
eft noftre pere, il te donnera vne vie toute nouuelle
qui ne fe confommera iamais. Courage, ma fille, tes
peines finiront bien-toft, dans peu de temps tu feras
bien aife. Quand tu feras dans la maifon de celuy
qui eft maiftre de la vie, tu luy diras ayés pitié de
ma mere, ayez piti€é de mes freres & de mes fceurs,
afin qu’ils viennent icy auec moy, dis luy qu'il prenne
de bonne penfees pour nous. Aprezlamort de cette
enfant, cette bonne vieille rencontrant le pere qui
1’auoit baptifée, luy dift: ma pauure [21] fille & qui
vous auiez donné le baptefme, eft au Ciel, elle a bien
obey a Dieu; ce n’eftoit point vne babillarde, ny vne
coureufe, elle ne {fe métoit point en colere, elle eftoit
toute paifible, elle ne mecontentoit perséne. Depuis
qu’elle fut Chreftienne, fon chappelet ne luy fortoit
plus des mains; c’eft pourquoy ie luy ay pendu au
col & fa mort & 'ay enfeuely auec elle dans s tdbeau:
ie fuis va peu trifte de ce que ie ne la voy plus; mais
i’ay bien plus de regret de 1'vn de mes petits enfans
qui eft mort fans baptefme, & lors foupirit elle adiofi-
toit helas, ou1 fera ce pauure petit enfant?

Vn nouueau Chreftien ayant e¢dmis quelque offence,
aborde vn pere auec ces paroles, ie fuis trifte i’ay
fafché Dieu, fi ie fcauois ce qu’il faut faire pour



